Fabelo


Karel Čapek : Fine de vintro


Fakte, inter ĉiuj monatoj februaro ne estas tro populara; ĝi estas mallonga por esti populara kaj iel kripla, ĝi estas forte premita inter du tiaj larĝŝultruloj kiaj estas januaro kaj marto kaj ĝi volus iom imiti ambaŭ, sed kiel nur ĝi povus tion kuraĝi! Ĝi donacos al ni ekzemple froston kaj neĝblovon, sed jam ĉio ne havas la teruran grandan vintran majeston, ĝiaj frostoj estas nur sarkasmaj, ĝia neĝo makulita, ĝia glacio estas nur la disrompita splitaĵo; ju pli longdaŭra lumo estas, des pli multe estas videbla ĝia ŝrumpa, kolera, influenca kaj makula vizaĝo. Aŭ dum februaro iom degeliĝas, kaj jam tio aspektas, kvazaŭ ĝi preparas printempon. Blovas la suda aŭ okcidenta vento, la argilo moliĝas kaj ĉie jam estas zumado de fontetoj kaj riveretoj, al tio ekbrilos la suno kaj jam tero volviĝas per agrabla temperaturo, homo flaras per nazo, ĉu ĝi jam estas la ĝusta, printempa blovetekortuŝa aero, sed tute ne! Ĝis mateno la tero denove malmoliĝos, ĝis ĝi resonas sub piedo kaj la viva akveto denove blindiĝas per frosta malklaro. Ankoraŭ estas la frua printempo, ankoraŭ mankas al ĝi la dia graco. 


Mi diras, ne estas multo, kio estas donita al monato februaro; ĝi estas tia duonmezura monato, nek vintro, nek printempo, sed estas la simptomoj, kiuj ĝin glorigas inter ĉiuj monatoj de la jaro. Unue: dum februaro denove naskiĝas krepusko. Vintre nome la krepusko ne ekzistas. Ne estas la hezita transira limo inter la tago kaj nokto, sed ruliĝas tenebro kaj finite. 


Sed en februaro jam ofte ŝteliras la krepuska tempo. Eble estas jam pli da tagluma radiado, eble tial, ĉar ĉiuj objektoj estas jam tiel penetritaj kaj plenaj per lumo, kaj eligas la lumon kiam venas ilia tempo. Simple fariĝas jam la mistera kaj dolĉa momento, kiam ŝajnas, ke la objektoj pace kaj humile desegniĝas de si mem fare de sia propra silenta lumo. Kaj jen homo ĉesas sian vanan laborpenadon, interplektas manojn sur sino kaj lasas sin mem drivi en hezita pasado de tago. Poste kun ĝemo li lumigas la lampon kaj diras Bonan vesperon! 


Por la dua ŝanĝo vi bezonas bonajn okulojn; februaro havas siajn kolorojn. Ankoraŭ la herbo estas rusta, ankoraŭ la tero estas de frosto paliĝinta kaj la argilo ne bruniĝis per tepida pufo. Sed sur branĉoj kaj frondoj de nudaj arboj jam aperiĝas kaj restadas iom pli multaj nuancoj. Ĝi ankoraŭ ne estas la plenblovitaj burĝonoj, kiuj en marto teksas la flavetan, verdetan kaj pinkruĝan vaporvualon en punto de burĝonitaj arbokronoj kaj makiso. Ĝi estas la neesprimeble diskreta, malfacile kaptebla kolora antaŭsento sur ĉiu nuda vergeto kaj branĉeto. Simple en februaro jam komenciĝas leviĝi suko al branĉetoj. La verda basto ŝveliĝas, ŝrumpa ŝelo streĉiĝas, glatigas siajn vintrajn sulkojn kaj brilvibras per plenblova vivo. Do vekiĝas la brunaj, ruĝetaj, flavaj nuancoj sur magra branĉaro, silikaj vergoj iĝas oraj, betularo akiras delikate violan koloron, fruktarboj trafloras per malhela ruĝo. Kio vintre estis nigra kiel akvaforto, transformiĝas nun al koloroj apenaŭ nur sentitaj. Sed jam ili estas ĉi tie kaj ni nelonge atendos kiam invados ilin la pluvo de brilantaj burĝonoj, la silka ŝelo de koril-floroj, amentoj kaj freŝa verdo de herbo. 


Jam en kosmo okazas io nova, kio apartenas nur al malgranda monato februaro. Komencis streĉe brili la nudaj branĉoj, preparantaj alvenon de printempo. / El libro kalendář – Lidové noviny 28. 2. / 1937

